JEMIS

E tokiun po kiun véh nee to poka' ne poé e Jémis.
A ma nap natnat peo to koman ne pan, e Jémis voh
véh e'e kea sone' pe Ieesu'. E' to kiun ke voh na
0 kum te' pe Sosoenén varih to vaman ne e Ieesu'
Kristo. O kum te' poé€ varih to tataum voh ne a ma
punis manih pa ma vakihat pe Kristo. Ivéh, kee
te' vakékéh voh ne manih pa ma muhin vakékéh.
Ee to te' voh ne pa ma voon peo vamanih po te'
to vavih vah ne. Manih pe Jémis, e' voh a te' apuh
to susun voh non manih pa napan va po vaman
varihtote'vohne Jerusalém, (Aposol 15:13; 21:18).

Manih po kiun véh ne' to vaato suk non a ma
taate' vih, ne ea a napan va po vaman se suksuk
no. Mee'tovapénton hah arase pan, ease vateera'
ovaman pea manih pama taate' pea. E'to vih non,
pa 0 no o vaman pea se te' non to véknom, pare'
nat non te' non o vaato kora', me a hikta taate' to
vataare non. O vaman paméh se non0 va'peh me
non a ma kiu vih.

A ma kiun varih to tataki va ne manih pan,

A potan avih, 1:1

Ea se te' vae0 no pa ma punis, ko vaman vakis

no, 1:2-8

A soe va panap Ot 0, me a nap arus, 1:9-11

A taate' va pa vOknah a pund', 1:12-18

Ea se nat no vapépénton akuk no a soe, ivéhkék,

ea se pénton para vatet, 1:19-27
Ea se nat no kiiki no o te' manih po epep
vamahén, 2:2-13



JEMIS 1:1 ii JEMIS 1:6

A taate' kiu se no va'peh me non o vaman, 2:14-
26
Ea se matop vavih no a ma 0 toto va pea, 3:1-18

Ea se onoah ee pa ma iu hat va po oeh, me a ma
iu hat pe susun po ora' hat. 4:1-17; 5:1-6

Ea se keh te' vaes no para vaman no, ea se sun
vakis e no, 5:7-20

A O No A Napan Pe Kristo Se Te' Vavih Va Ne
1EQ' e Jémis, a te' kikiu pe Sosoenén me e Apuh
pea e Ieesu' Kristo.

EQ' to kiun ka nds nedém a havun me pook vute'
va panapan va Israél to vaman nem e Kristo, to te'
vakékéh kéh nem a muhin koman pedm.

A potan avih rakah manem pedm.

A Ma Pundé' To Vakikis A Rora )
2Kén kea me a ma vameneo', po poen ne edm se

taum a ma vu pund', edm se te' vae0 rakah nem.
3 Suk edm to nat e nem, a ma puné' poé varih to
pupund' ne a ma vaman pedm, marén a vakikis a
nedm pa sunvakis povaman, kom te' nem pa taate'
anoeh. 4Ivéh, ke edm se koe a taate' anoeh, ke' kiu
ko vataare a taate' vivihan pa ma tah ne edm to
nonok nem. Ivéh, ke eOm se tavus em o te' natsean
to te' me nem a taate' totoopin.

A Te' To Kokoot Non Po Kokoman Vih, E' Se Hin
E Sosoenén Ke' He' Poan
> [véhkék, ta paeh pedm se keh kokoot non po

nat vih, edm se hin e Sosoenén ke' he' a neom. E
Sosoenén to he'he' non a ma tah peo manih pa
napan, pare' te' vaeo e non pa he' a napan kurus.
Ivéh, ke'se he' en pedm po nat vih. 6Ivéhkék, a téém
ne e0m to hinhin nem e Sosoenén a tah, edm se

vaman rakah nem, ko kokoman pedm nat non te'
vaponki' non. A te' ponki' kokoman to te' va non
manih pa supa voh tahi', no a tuvuh to te'te' vah
non. 78 A te' ponki' kokoman paméh to komannon
a poa tah vakékéh pa pah téém, pare' hikta onot
non a koman ta pah tah ne' se nok. E'se nat non
koman non pan, e' se kon tane' ta pah tah manih
pe Apuh.

E Jémis To He' A Soe, Suk A Nap Arus Me A Nap
0t0
9 A napan va po vaman varih o arus, ee se te'
vaed ne. Suk e Sosoenén to ké a éhnéére. 10Ivéhkék,
o te' varih o 6t 0 vOrep, ee se te' vaed ne, pa 0 ne
Sosoenén to vOknah a ma €éhnéére. Suk ataeah, a
ma te' poé varih to ununun a ma tah peo se mét
vamanih pa ma topka' naon va muhin. 11 A potan
se pavaororan ma', pare' pavarak en pamanaon.
Ka ma tOpka' vu'vu' ee, ka 0 véh to vamatan vavih
non o topka' se hik en. E' to vatoe e non pad no a
nap Ot 0 vorep se mét a va, ee he te' avoe' e ne pa
matop a ma kiu moni' pee.

A Taate' Puné' To Hikta Tane' No Ma' Pe
Sosoenén

12,0 poen no a pund' to né ma' po te', kee sun
vakis ne, ee se te' vaed e ne. Ee se keh vaoah
voh a pund' paméh, e Sosoenén se voen raoe po

to'to' tamoaan. E Sosoenén to soe vaman voh a tah
véh po te' varih to iu rakah ne poé. 13 A pund' se

keh tavus manih po te', ee se nat ne soe pan, “E
Sosoenén to pupund' a no mém.” Ahik. A taate'
hat to hikta antoen non a pund' e Sosoenén, me
e Sosoenén koman to hikta antoen non a pund' ta
pah te' pa taate' hat. 14Ivéhkék, a puno' to tatavus

non sih panapan pa 6 no o iu hat koman va pa ma
koméére tome keraoe. Kee oon ee poiuhatkoman
pee. 15Ko iu hat paméh me en pee pa nok a hat, ka
hat pu va'puh en, ko vatvus en ma' pa mét.

16 Ma kea me kén vamen, e6m toma' piuk hah
kém po iu hat paméh. 17 A ma taate' vih me a
ma he' vihvih kurus to tatane' ne ma' manuh pe

Sosoenén. A ma he' vih varih to he' ne o maaka
to tatane' ne ma' pa Te' véh to nok voh a ma tah

kurus, a potan, me a sivd me o vesun. A ma paeh
pee to vapapanih vah e ne sih, pa 6 nee to néno
vah ne manih pa akis. Ivéhkék, e Sosoenén to vatoe
tamoaan e non, ko he'he' tamoaan e non pea pa
ma he' vih pe'. 180 iu koman pe Sosoenén, ke' he'
koe ka ra o to'to' voon manih pa soe man. Ivéh, ka
se te' me no a tasun apuh oah manih pa ma moeh
tah kurus ne' to nok voh.

A Taate' Pénton A Soe Ko Vatet

19 EOm se nat nem a tah va'ih, a ma kea me kén
vamen, e0Om se pénton soe tamoaan rakah nem, ko
vavaapun nem pa vaato. Pardm nat nem heheve
véveého' nem, 20 suk a taate' heve to hikta onot non
ava'aus a nedm, kom te' nem po to'to' totoopin véh
ne Sosoenén to iu non. 211Ivéh, ko to'to' pedm se
te' tavus kéh non a ma taate' réhréh, me a ma vu
taate' hat. Kom se te' nem pa taate' t0, ko 6t nem o
vavaasis pe Sosoenén véh, ne' to nep pa ma kupu
pedm. Ko vavaasis paméh to onot non pa kon hah
aneom.

22 EOm se vavatet nem a tah no vavaasis pe
Sosoenén to sosoe non, eOm se keh ténan akuk
nem, ko hikta vavatet nem o vavaasis paméh, edm
to pikpiuk koman hah a nem. 23 A napan varih

to pénton ee po vavaasis pe Sosoenén, pare hikta
vavatet ne o vavaasis paméh. Ee to te' vane manih
pa napan varih to ep a ma matéére manih po
siroak. 24 Ee to ep ne a ma matéére, pare no ke
ko vanun vévého' hah ee pa 0 nee to matan va ne.
25 Tvéhkék, a nap vaed oah ivarih, a napan varih
to sisi vavih ne o vavaasis totoopin pe Sosoenén to
nonok non a napan, kee te' taihan e ne. Kee te' ne
pa sisivatéh o vavaasis paméh. Ko hikta nat ne pa
vanun a tah nee to ténan, ivéhpéhkeék, ee to vavatet
e ne pa 0 no vavaasis pe Sosoenén to soe va non.
Ko te' varih to vavatet ne o vavaasis pameéh, ee se
te' vaeod rakah e ne.

A Taate' Man Va Pa Ké E Sosoenén

26 Anapan va po vaman varih to koman ne pan,
ee anap “rorotu", ivéhkék, ee to hikta matop vavih
ne a meére, ee to pikpiuk koman hah a ne. Ivéh,
ka taate' “rotu’ pee, €' a tah akuk rakah. 270
“rotu" véh ne Sosoenén e Tamaara to ep non poan
to maaka, pare' hikta te' non ta tah hat, iva'ih, a
taate' matop o koa' nok, me o koovo amop varih to
iuneova'aus, me a taate'te' taihan kéh a ma taate'
hat va po oeh véh.

2

Ea SeluNo A Napan Kurus
1Ma kea me kén vamen, edm o te' va po vaman
manih' pe Apuh pea e Ieesu' Kristo to te' me non
0 €hnan apuh. Ivéh, kOm se nat nem ep va nem
manih pan, a mameh te'to apuh oah e ne poupdm
te'. 2Ta pah te' se keh n6 ma' ko vakum va'peh
me a nedm to ohop non a ma ohop matan vavih,

pare' vaho' non a rin gol. Ka téém avoe' paméh no
a te' arus se keh ho ma', to ohop non a ma ohop
vamoaan, pare po. 3 Ke eén se keh nok vavih a te'
véhto ohop non a ma ohop matan vavih, parén soe
keah pan, “Eén se iho' manih pa 6 ihiho' vih véh.”
Parén soe ke a te' arus, “Sun nom ah manem.” Ke',
eén se soe pan, “Iho' ah manih po oeh pa havin

moneo'.” 4 Eén nonok nom ataeah? Eén to nonok
va nom o te' manih, pee to apuh oah e ne po meoh

upOm. Eén to te' me nom o kokoman hat, parén
koman nom pan, a meh te' to vih oah e non po
upOm.

> Pénton nem ma kea me vamen vih ped'. E
Sosoenén to vate' voh a nap arus manih pa ma
muhin kurus, pan ee se 6t oah ne o vaman. Me
ee se ho manih pa Matop Vih pe Sosoenén véh,

ne' to soe vaman ke voh o te' varih to iu rakah ne
poé. 6Ivéhkék, edm to hikta vataare nem a taate'

ta manih pa nap arus. A nap 6t 0 vorep to pupung'
tamoaan ne sih, pan ee to susun ne po to'to' pedm.
Ee ivarih, to réh a neém po vahutét. 7 A nap 6t 6
vOrep ivarih, to sosoe vavahat ne a éhnan vih pe
Ieesu' véh, to vaneah ka no nedm.

80 Vavaasis pe Sosoenén, e Sunon pea to te' non
po Puk pe', to soe non pan,

“Eén se iu rakah nom a meh te' vamanih pa 6 nén

to iu koman hah va ka nom.” Lev 19:18
Eén se keh vavatet nom o vavaasis véh, eén to
vavatet e nom pa taate' totoopin. 9 Ivéhkék, edm
se keh nonok vavih oah varoe nem a ma meh te',
parom he' tonun nem a ma meh, edm to nonok
nem a taate' hat. EOm to teen e nem pa hat, suk
eOm to kokok e nem po Vavaasis pe Sosoenén. 10 A

te' se keh vavatet kurus rakah e non po Vavaasis
pe Sosoenén, ivéhkék, e' to kok a pah 6 ro va po
Vavaasis, e' to nok en pa hat, e' to kok kurus
rakah en pa ma Vavaasis pe Sosoenén. 11 A paeh
a Sosoenén avoe' to soe pan,

“EOm se nat nem nonok nem a taate' te'te'vaasi',”

Eks20:14; Lo 5:18
pare' soe pet en pan,
“eOm se nat nem ip vamét a meh te'.” Eks20:13;
Lo5:17

Ivéh, ke edm se keh hikta nok a taate' te'te'vaasi',
ivéhkék, eOm to ip vamét a meh te', edm to teen em
pa hat, suk edm to kok kurus em pa ma Vavaasis pe
Sosoenén. 12 Manih pa ma tah kurus ném to sosoe
nem, me a ma tah ne edm to nonok nem, a, edm
se kokoman hah nem, e Sosoenén se kiiki en pedm
po vavaasis totoopin pe' véh, to nonok a rora ka
te' taihan kéh no o kikis va pa taate' hat. 13 Ivéh,
kom se vataare nem a taate' ururuan manih po
upOm te', toma' e Sosoenén hikta vataare a taate'
ururuan manih pedm po poen ne' se kiiki a neém.
Ivéhkeék, a te' véh to vataare non a taate' ururuan,
e' to antoen e non pa sun po vahutét, ko hikta

se na0p non po poen ne Sosoenén se kiiki a ma
napan.

O Vaman Va'peh Me A Kiu Vih

14 Kén kea me vamen, o te' se keh soe pan, ee to
te' me ne o vaman, ivéhkék, ee to hikta nonok ne
a taate' vih, o vaman pee, e' a tah akuk rakah. O
vu vaman kés paméh to antoen e non pa kon hah
raoe? 15 A kea ke' a vamen pa éhnan e Kristo toma'
kokoot non ta tah o ohop, ke', ta taéén. 16 Ke eén
se keh soe ke a te' paméh pan, “E Sosoenén to te'

va'peh me a nom oah! EG@'to iu no' pan, eén se
te' vato, parén no, ko hop o ohop va pa tuvuh ko
véhva' a sioniumah, parén no ko één vOrep, parén
mahun.” Ivéhkék, eén to hikta he' eah a tah no a
te' paméh to iu non, a, o vaato pén e' a tah akuk
rakah. 17 Ke' vatoe e non po vaman pén varoe, 0
vaman véh to hikta vavatvus non a taate' vih, e' o
vaman to mét.

18 A pah te' to antoen kés e non pa soe pan, “Een
to te' me nom po vaman, ked' to te' me no' pa
ma taate' vih varoe.” Ivéh, k0' iu no' pan, €en
se vataare a neo' o vaman pén pa 0 nén to hikta
nonok nom ta pah tah, ked' se vataare a oah o
vaman ped' manih pa ma taate' vih nd' to nonok
no'. 19E6mto vaman e nem pan, e' to te' non a paeh
a Sosoenén ro! E'to vih rakah. Ivéhkék, o ora' hat
to vaman pet va ne nén, pare rikrik rakah e ne po
nadp.

20Eén a te' papOn, eén se keh vaman varoe nom,
ko vaman pén to hikta nonok non a taate' vih, e' o
vaman pén e' a tah akuk rakah. 21 Suk, e sipuura,
e Abraham to tavus voh a te' totoopin pa matan e
Sosoenén, manih pa taate' vih ne' to nok voh pa 6

ne' to vatok voh e sunai'eah Aésak to és vamanih
po he' pa tonun a pok. 22 Ivéh, ke edm ep em

po vaman pe Abraham, me a ma taate' vih ne' to
nonok voh non, to kiu va'peh voh ne sih. O vaman
to puh voh manih pa ma taate' vih ne' to nonok
voh non. 23 A tah paméh to vataare non a pusun
in a soe to te' non po Puk pe Sosoenén to soe non
pan,

“E Abraham to vaman voh non e Sosoenén,

ke Sosoenén 6t voh o vaman pe Abraham,

ivéh, ka manih po vaman pe', e Sosoenén
to poka' voh poan a te' totoopin.”  Jen
15:6
Ke Abraham, ne Sosoenén to poka' poan e' e
vakamo' pe'. 241véh, ke edm ep em, o te' to tatavus
totoopin ne pa matan e Sosoenén manih pa ma
taate' vih nee to nonok ne, e' to hikta te' non pan,
0 vaman varoe.

25 0 meoh vapipino' vih ivéh, pe kd6vo réhréh e
Rehap. E' to tavus voh e kddvo totoopin pa matan
e Sosoenén manih pa tah ne' to nok.* Po poen ne'
to kamo', ko vaho voh a nap epep kaveo manih pa
iuun pe', pare' va'aus raoe, kee rusin ke pa meh

hanan. _ o _
26 Ke' vatoe e non manih pa sionin a te' to hikta

te' me non ta tuvuh, e' to mét. Ivéh, ko vaman kora'
to hikta vataare non a taate' vih me a kiu vih, e' me
to mét.

Ea Se Matop Vavih No Pa Ma O Toto Va Pea
1Kén kea me vamen, e' hikta te' non pan, a peo
pedm se tavus o tOvavaasis. Suk ea to nat e no
pemom varih a napan to vavaasis nem a napan, no

e Sosoenén se kiiki oah rakah a mom. 2Ea kurus to
nonok vapiun e no pa ma pah téém. A napan se

keh hikta sosoe ne ta ma tah hat, ee se te' e ne o te'
totoopin, ko antoen me e ne pa matop vavih o iu
va po sionin. 3A téém ne ea tovaho'ata aén manih
pa rivon a hds, marén a o ne' se pénton a ra. Ea to

*

2:25: [E' to tavus voh e kdovo totoopin pa matan e Sosoenén
manih patahne'tonok.] ERehap to te' me vohnon o vaman va'peh
me a tah ne' to nok. Ep na po Puk Josua', 2:1-24.

antoen e no pa matop a rivoneah, ko vatotoopin
no e no pa sionineah. 4E' to vatoe e non po parg'
véh o apuh, no a tuvuh apuh to totoon vah non
poan Ivéhkék, a tah véh to vatotoopin nd non o
pard' apuh pameéh, to para' sone'. Ko vavano koe
non poan pa 0 ne tovavan0 to iu non. 5 E' to vatoe
me e non pa mean a te'. E'a 0 sone' va po sionin,
ivéhkék, e' to kééké koman hah a non ko vaed non,
suk a ma tah apa'puh ne' to nok.

O si' tékrea sone' to antoen e non pa taneo a sura'
apuh manih koman a muhin. ¢ Ka mean a te' to te'
va e non manih pa sura'. E!
topuh non pamavutaate' hat. E'to vavapean non
o0 sionin avoes pa ma vu hat. E' to nonok non a
ma vu taate' hat manih po to'to' pea vamanih pa
sura' ororan, ka sura' paméh to tane' no ma' po
sura' ésés tamoaan. 7 A napan to antoen e ne pa
varau' a ma vu vona' poa, vamanih po ndvan, me
ra ma vu kuru', me ro iian. Ka ma tah poé varih
te' e ne paan a matop pee. 8 Ivéhkék, ahikta pah te'
to antoen non a matop a mean a te'. E' to poa, ko
para'hat, pare'te' vanon manih pa éto' hatipip te'.
9 Ameara, e' marén a ké a €hnan e Apuh e Tamaara.
Ivéhkék, ea to te' e no sih pa vapOpO0tan a napan
varih ne Sosoenén to nok raoe, kee vatoe amot me
ne pe'koman. 19A ma taate' ké a éhnan e Sunén, me
a taate' vapOp0Oo0tan o te' to tatane' ne ma' pa paeh

arivon! Kén kea me a kén vamen a vu taate' véh to
hikta te' non pan, e' a taate' vih. 11 A ruen vih kés

me a ruen hat to pét koko e ne sih pa paeh a rén?
12 Kén kea me vamen, o naon véh o fik antoen kés
e non pavoa' ovoa'odliv, ke', o ka voaén antoen kés
e non pa voa' o voa' fik? Ahik! Me a kove' ruen to

puh non pa so, to hikta antoen non a vatvus a ruen
kakaak.

V'hA Te' To Te' Me Non O Nat Vih, E' Se Nok A Taate'
i

13E'to te' pd' non ta ma te' topninedm to te' me
ne o kokoman natsean me o kokoman maaka? E'
se keh te' non tah ma te' to te' va ne nén, a, ee se
vataare in a taate' te' vatotoopin, pa 6 nee to te'
va ne. Me ee se nonok ne a ma tah vih pa taate'
td véh to tane' ma' po nat vih. 14 Ivéhkék, edm se
keh te' nem o te' amamun, ko te' me nem a taate'
puhio' kikis manih pa ma kupu pedm. Parom nat
nem te' me nem a taate' ké koman hah ém, suk o
nat natsean pedm, suk ataeah, a taate' paméh se
tavus va en manih po piuk. E'se koaan en pa soe
man. 150 vu nat “natsean” paméh to hikta tane'
ma' pe Sosoenén, me a Tuvuh Vasio'. Ahik. E'to
tane' ma' po oeh véh, me manih pe susun po ora'
hat. 16 Manih pa 6 poanheh no a taate' puhio',
me a taate' amamun to te' ne, a, a taate' nun to
te' non nén, me a ma vu taate' hat. 17 Ivéhkék, a
napan to kon a ma vu nat natsean to tane' no ma'
pe Sosoenén, vamomoaan ee to nonok ne sih a ma
taate' vivihan, me a taate' moomo, me o kokoman
to, me ee to he' vaed ne a napan. A ma te' to te'
me ne o kokoman natsean to vamatop tamoaan e
ne pava'aus o te' varih, to tataum ne a ma punis,
me ee to nonok vavih ne o upom te'. Ee to nonok
ne a taate'vih to vatoe kurus non manih panapan.
Pare hikta nat ne pa piuk. 18 Ea se keh puné' rakah
no pa te' vakamao' me no o upom te', ea to nep a
taate' moomo manih po to'to' pea, ke' te' va non
manih po voa' tah na to nep.

4

Eom Se He' Kém Pe Sosoenén '
1E6m nat kés e nem pa 6 no a ma punis me a ma

vaato vasuka' to tatane' ne ma'? Ee to tatane' ne
ma' po iu amamun varih to vavapus me ne a ma

koméneOm. 2 E6m to iu e nem pa ma tah, ivéhkék,
eOm to hikta 6t nem. Ivéh, ke edbm vamatop e nem
pa ip vamét a meh te', me edm to te' nem pa taate'
puhio' o0 upom te'. Ivéhkék, edm to hikta onot nem
akon amatahnémtoiunem. Ivéh, kom te' nem pa
taate' vaato vasuka' me a vapus. EOm to hikta kon
a ma tah ndm to iu nem. Suk edm to hikta hinhin
nem e Sosoenén. 3Ka téém ndm to hinhin nem, eém
to hikta kokon nem a ma tah poé varih. Suk eém to
iuhe'vaed koman hah a nem, pardm viivi pinpiun
e nem pee. E' a pusun in a 6 no a ma hin pedm to
hikta tatapiun suk ne.

4 Ivéh, ke edm kéh voh em pe Sosoenén. Edm
se nat e nem pan, a te' to iu non a ma tah va po
oeh véh, e' to vatoe me e non pa te' to vakihat me

non e Sosoenén. Eteh to iu vakamd' me non a ma
taate' va po oeh véh, e' se tavus en e tOvakihat pe

Sosoenén. 5 E6m to koman vaponki' e nem pa soe
VEh, to te' non po Puk pe Sosoenén to soe va non
manih pan,
“A Tuvuh Vasio' véh ne Sosoenén to vaho' voh
manih pea,
to iu rakah a rora se te' varoe no manih pe'.”
Eks 20:5
6 Tvéhkék, e Sosoenén to he'he' oah a rora o uru-
ruan pe', vamanih pa 0 no o Puk pe Sosoenén to
soe va non,

“E Sosoenén to he'he' tonun non sih a nap
mohmoh,

ivéhkeék, e' to he'he' non o ururuan pe' manih
po te' to. Prov 3:34

7Ivéh, kom se he' avoes kém manih pe Sosoenén.
Parom he' tonun e susun po ora' hat, ke' se rusin
kéh a nedm. 8 EO6m se no vatét ma' manih pe
Sosoenén, ke Sosoenén se no vatét ma' manih
pedm. EOm a nap nonok hat, edm se veo tavus a
ma taate' hat kéh o to'to' pedom. EOm to pupund'
nem pa vatet e Sosoenén va'peh me a taate' hat
va po oeh véh. A taate' paméh to hikta te' vih
non. Ivéh, ke edm se vavoon a ma kokoman pedm.
9 EOm se te' vatamak nem, suk a ma taate' pedm,
pardom okook vorep nem! EOm a napan to onon
nem, edm se panih parom okook nem. Ke eém a
napantovavaed nem, edmse tatamak nem. 10E6m
se vOknah hah ém pa matan e Apuh, ke' se ké a
neom.

Eom To Hikta Te' Nem Pan EOm A Nap Kiiki Te'

11 Kén kea me vameneo'; eOm se nat nem
vOvOhio' nem ta ma vohio' hat piuk suk o upom
te'. Eom se keh te' nem pa vohio' vatonun suk o
upOm te' va po vaman peodm, ke', pa kiiki raoe, me
eOm to kiiki ko sosoe vOknah e nem po Vavaasis Pe
Sosoenén, nee to vavatet ne. Ka téém nom to kiiki
nem o Vavaasis paméh, edm to tavus va em manih
pa nap kiiki. Ivéh, ke edm hikta te' hah va nem
manih po te' to vavatet ne o Vavaasis pe Sosoenén.
12E Sosoenén varoe kuru to nok voh o Vavaasis pe',
pare' tavus en a Tokiiki. E' varoe kuru to antoen e
non pakonhah ara, meamird'ara. Ivéh, ke' hikta
vih non pedm se kiiki nem o upom te'.

Eom Se Koe, Ke Sosoenén Vovoh Ke Non A ma
To'to' Peom
13 A ma paeh pedm to sosoe nem sih pan, “Kuru,
ke', sinup nemOm se n0 em pa ta pah voon apuh.
EmoOm se te' nem ma' nén po poh kirismas, marén
a nok a kiu moni', ko kon a ma moni' peo.”
14 Tvéhkék, edm to hikta nat nem pa tah se tavus
sinup! O to'to' pedm to te' va non manih pa soa'pi
véh se tavus. Ka ep in eah pa si' téém kokoot akuk,
ke' hik vévého' hah en. 151Ivéh, ke' vih non pedm se
soe vamanih pan, “E Apuh se keh iu non, ea se te'
to'to' no, ko nonok no a tah véh, ke', a tah va'uh.”
16 Tvéhkék kuru, edm to te' nem o te' mohmoh, ko
kééké koman hah a nem pa soe tavus a ma kiu
apa'puh ném to iu nok nem. O vu taate' va pa ké
hah ém, e' to para' hat. 17 Ivéh, ka te' se keh nat e
non pa tah totoopin ne' se nok, ivéhkeék, e' to hikta
nok, a, a te' pameéh to nok en pa taate' hat.

S

Eém A Nap Ot O Se Matop Nem

1 Pénton 0m, edm a nap 0t 6 vorep! Edm se 00K,
pardom tamak suntan, suk a ma punis se no ma'
manih pedm. 2 A ma moeh tah peo vorep pedm se
koa' vahik ee, ko kokoros één vahik ee pa ma ohop
pedm. 3 A ma moeh gol, me silva' pedm se rato' ee.
Ko rato' paméh se vataare en pedm to nok voh em
pa hat. E' se één va in a ma sioninedm manih po
sura'. EOm to ununun voh em pa ma moeh takoek
vihvih pedm, ke' 60k non kuru ko vatét non po
Poen hah pe Sunon. 4 Pénton vavih 6m! O voen
ne edm to hikta he' voh a nap kiu varih to rép
karas manih po tokiu pedm, ee to okook ke ne pe

Sosoenén pan, e' se piun a ma taate' hat pedm. Ke
Sunon A Kikis Vi to pénton en pa ook panap kiu. > A
ma poen kurus nom to te' nem manih po oeh, edm
to 6t vOrep voh nem a ma moeh tah vihvih, parém
vaed ko iu voh nem a ma tah kurus poé varih.
EOm to te' voh nem pa één vorep, ka ma koménedm
ponot vamanih pa vOna', nee to vamatop e ne pa ip
vameét. 6 Eom to vaho' voh em pa nap totoopin po
vahutét, ko vateen em pee pa hat, pardom ip vameét

raoe to hikta te' me ne ta hat. Kee hikta onot ne a
vapus me a nedm.

Ea Se Te' Me No A Taate' Anoeh
7 Kén kea me kén vamen, edm se te' me nem a
taate' anoeh, ke' 66k po Poen ne Sunon se hah ma'.
EOm to nat e nem, a te' to te' non a rak to anoeh
non sih a ma taéén vih, pe'se pu tane' po oeh. E'to

te' vaes rakah non 31h ko anoeh non a uhon me a
potan se vapu a taéén, ke' voa' a ma voa' vih. 8Ke

eOm me se te' vaes nem, ko anoeh nem. Ko te' a
ma punis to tavus manih pedm. Suk o Poen hah pe
Sunon to 00k vatét en.

9 Kén kea me a kén vamen, edm se koe a varek
suk a ma meh updém pedm, me a vohio' tonun
raoe. E Sosoenén tome' tavus vamanih pa Te'
kiiki vahutét, pare' kiiki a nedém, ko vateen a nedm
pa hat. Ka Te' kiiki vahutét paméh to vamatop
e non pa né ma'l 10 Kén kea me vamen, edm se
vavatet nem o vavaasis po te' vanénén soe varih,
to vavaasis suk voh ne e Apuh. Ee to kon kamis
voh pama tah, ivéhkék, ee to te' vaes voh e ne, pare
anoeh ne. 11 Ea to sosoe no pan, ee to te' vaeo e ne,
suk ee to hikta koe rom voh. E6m to pénton voh em
pe Job to te' me voh non a taate' anoeh. Parom nat

e nem, po vasuksuk ne Apuh to nok voh a taate'
vih manih pe'. Eatonateno, e Sundnto puhrakah
non po ururuan, me a taate' kama'.

Matop Nem Pa Ma Tah Nom To Sosoe Nem

12Kén kea me a kén vamen, a tah apuh oah ivéh,
eOm se nat nem nonok nem a soe kikis, vamanih
pa 6 nedm to iu soe nem oman. Koe a poka' o éhnan
va pavoon vaKkin, ke', 0 €hnan véh o oeh, ke', ameh
tah pa vakikis a soe ndom to soe. Ka téém nom to iu
soe nem “oman”, eOm se soe varoe kuru, “oman”,
po ne' se keh te' non “oman”. Ke', “ahik”, pé ne' se
keh te' non “ahik”. Ivéh, ke edm hikta se teen nem
ta hat, po poen ne Sosoenén se kiiki a nedm.

O Kikis Va Pa Taate' Hin

13 Eteh to te' me non a ma punis, e' se hinhin
non. Keteh to hara' vaeo non, e' se vaéhéh, ko ké
a éhnan e Sunon. 14 Keteh to hara' non a moeh, e'
se vaoe a nap susunon va po rotu'. Kee se hin suk
poé, pare hé o vanom manih pa te' paméh pa éhnan
e Apuh. 15Ko hin véh nee to hin me o vaman se
vavih a te' véh to hara' non a moeh. E Apuh se
vato' en pa te' paméh. Ke' se keh te' me non ta hat,
e Sosoenén se ihan anoe en pa hat pe'. 16 Eém se
vatvus vapiun a ma hat pedm, pardom te' me nem
a taate' hin vapiun, marén e Sosoenén se vato' a
nedm. A te' va po vaman se keh hin, a ma tah
apa'puh rakah se tanok. 17 E Elaéja' voh a te' to te'
va e non manih pea. E'to hinhin suk voh non a
uhon se nat non nus, ka uhon hikta nus voh manih
po oeh po kukon kirismas me a tOnim sivo me a
paeh. 18 Ke Elaéja' hin hah, ka uhon nus ma', ko

vOmru 0 oeh, ke' vapu vavih hah en pa ma moeh
tah.

A Taate' Va Pa Va'aus Hah A Te' To N6 Vapiun
19 Kén kea me a kén vameneo', ta paeh va peém
se keh no varo kéh a soe man, ka meh kea va'aus
a te' pameéh, ke' hah ma', 20 edm se nat vakis nem a

tah va'ih. Eteh to me hah ma'a te' nonok hat kéh a
taate' hat, e' to kon hah en pa apen a te' nonok hat

pameéh, ke' kéh en ma' pa mét. Ivéh, ke Sosoenén se
ihan anoe en pa ma hat peo rakah.

